
ACTA DA SESIÓN EXTRAORDINARIA DO PLENO DO CONCELLO 

CELEBRADA EN DATA 27 DE OUTUBRO DE 2025 

 

ASISTENTES: 

Alcalde-Presidente: 

D. Ángel Alvariño Saavedra (PSG-PSOE) 

Sres./as. Concelleiros/as: 

D. Ángel Salvador García Cordero (PSG-PSOE) 

Dª. Ángeles Puentes Maceiras (ídem) 

Dª. María Ángeles Bello Salazar (ídem) 

D. Javier Novo Rodríguez (ídem) 

Dª. Margarita Díaz Sanz (ídem) 

D. Eladio Romero Neira (PP) 

D. Jonathan Fernández Ríos (ídem) 

Dª. Cristina Bouza Bellón (BNG) 

D. Rubén Ríos Curbeira (ídem) 

Dª. Neiva Tristao Oliani (MOVENEDA) 

 

Na Casa do Concello da Vila de Neda, sendo as 

doce horas do día vinte e sete de outubro de dous 

mil vinte e cinco, convocado en forma 

regulamentaria, reúnese en primeira convocatoria, 

baixo a presidencia do Sr. Alcalde, D. Ángel 

Alvariño Saavedra, en sesión de carácter ordinario, 

o Pleno do Concello, ao cal asisten os concelleiros 

e concelleiras que na marxe se relacionan, que son 

todos os que integran a Corporación. Actúa como 

Secretario o titular deste Concello de Neda, D. 

Alejandro R. Antelo Martínez, asistindo tamén a 

Interventora, Dª. Sonia Lorenzo Barbeito. 

 

Sendo a hora sinalada e co quórum regulamentario a Presidencia acorda dar comezo á 

sesión, pasándose ao estudo dos asuntos incluídos na orde do día cursada xunto coa 

convocatoria, adoptándose, en relación cos mesmos, os acordos que pola mesma orde se 

pasan a consignar. 

1º.- APROBACIÓN DO POS+ ADICIONAL 4/2025 PARA GASTO CORRENTE 

Proposta da Alcaldía-Presidencia: 

1.- “Participar na primeira fase do Plan provincial de cooperación ás obras e servizos de 

competencia municipal (Plan único de concellos) “POS+ ADICIONAL 4/2025” da Deputación 

Provincial da Coruña, cuxas Bases se coñecen e aceptan na súa totalidade, e solicitar a aplicación 

da achega provincial asignada ao obxecto que se indica a continuación: 

  

ACHEGA PROVINCIAL 

POS+AD 4/2025 

Gastos correntes 2025 40.139,81 €  

Redución da débeda do concello coa deputación  €  

    

TOTAL  40.139,81 €  

Achega provincial asignada ao concello no POS+ Adicional 4/2025 123.261,45 €  

Achega provincial aplicada na 1ª fase do POS+ Adicional 4/2025 40.139,81 €  

Achega provincial pendente para a 2ª fase do POS+ Adicional 4/2025 83.121,64 €  

 

2.- Autorizase á Deputación Provincial da Coruña a obter as certificacións da Axencia Estatal 

de Administración Tributaria e da Tesourería da Seguridade Social nas que se acredite que o 

concello está ao corrente nas súas obrigas tributarias e coa Seguridade Social. 

 

3.- Facultar expresamente á Alcaldía para todo o relacionado coa tramitación e xestión do 

presente acordo e o correspondente expediente.” 

 

DEBATE: ficheiro resultante da gravación audiovisual da sesión. 



VOTACIÓN: O Pleno, en votación ordinaria e por maioría absoluta, con 9 votos a favor dos 

Sres./as Concelleiros/as de PSdeG-PSOE, PP e MOVENEDA, e 2 abstencións dos Sres./as 

Concelleiros/as de BNG, presta aprobación á transcrita proposta, quedando convertida en 

acordo. 

2º.- MODIFICACIÓN DO PROXECTO “REFORMA E ADECUACIÓN DE 

ARQUIVO E PINTADO DE FACHADAS DA CASA DA CULTURA DE NEDA”, 

INCLUÍDO NO POS+ ADICIONAL 2/2025 

Proposta da Alcaldía-Presidencia: 

O Pleno da Corporación Municipal, en sesión ordinaria de 28 de xullo de 2025, acordou 

participar na segunda fase do Plan provincial de cooperación ás obras e servizos de 

competencia municipal (Plan único de concellos) “POS+ ADICIONAL 2/2025” da 

Deputación Provincial da Coruña, solicitando a aplicación da achega provincial asignada ao 

proxecto “Reforma e adecuación de arquivo e pintado de fachadas na Casa da Cultura de 

Neda”, proxecto que tamén foi obxecto de aprobación na mesma sesión plenaria. 

En sesión ordinaria de 20 de outubro, a Xunta de Goberno Local adoptou o seguinte acordo: 

“”7.d) Informe desfavorable emitido polos Servizos Técnicos da Deputación da 

Coruña, en relación co proxecto de “Reforma e adecuación do arquivo e pintado de 

fachadas na Casa da Cultura de Neda”, incluído no cooperación ás obras e servizos 

de competencia municipal (Plan único de concellos) POS+ Adicional 2/2025 2ª fase 

(Exp. TEDeC 2025/A008/000020).- Dáse conta que o Pleno deste Concello, en sesión 

celebrada o día 28/07/2025, entre outros extremos, aprobou a participación na segunda 

fase do Plan provincial de cooperación ás obras e servizos de competencia municipal (Plan 

único de concellos) “POS+ ADICIONAL 2/2025” da Deputación Provincial da Coruña, 

así como o proxecto do investimento a incluír no mesmo, denominado “Reforma e 

adecuación de arquivo e pintado de fachadas na Casa da Cultura de Neda” e o seu 

financiamento do seguinte xeito: 

Deputación 

Concello 

Orzamento 

total 
Achega 

municipal 

IVE soportado deducible  

(só cando sexa deducible 

nos abastecementos  auga 

potable) 

Total 

Concello 

52.715,35 26.771,27 0,00 26.771,27 79.486,62 

Presentada a solicitude o día 06/08/2025, recíbese o día 16/10/2025 comunicación da 

Corporación Provincial, na que, en esencia, se indica que o proxecto supervisouse polos 

Servizos Técnicos, emitíndose, o 10 de outubro de 2025, o informe desfavorable que se 

transcribe no propio comunicado e que é o seguinte: 

“Examinada a documentación en cuestión, en relación coa integridade que ven 

determinada pola normativa vixente (art. 233 da Lei 9/2017, do 8 de novembro, de 

contratos do sector público; art. 6 do CTE aprobado por Real Decreto 314/2006; demais 

concordante), e a Base 5.B.2.1.- Proxectos técnicos ou pregos de prescricións técnicas 



do POS+2025 (BOP nº 233 do 03/12/2024), emítese INFORME DESFAVORABLE por 

considerar que non se cumpren os requisitos esixidos ao respecto. 

Deberá emendar os seguintes aspectos: 

1.- Medicións e orzamento. 

1.1.- Deben eliminarse as referencias a marcas comerciais segundo establece o art. 126.6 

da LCSP. Por exemplo: Primerlite, Junoteras, Pliolite, Sellador Acrílico Hidrocril. 

Pintura Ecológica B-4 Nature, Pavimento Vinílico Clic System,… 

2.- Control de calidade 

2.1.- Non poderá incluírse no orzamento o control de calidade. Nos pregos da deputación 

na súa cláusula 29 indicase que o control de calidade deberá ser realizado por unha 

empresa especializada contratada pola administración. 

Non poderá incluírse o custo do control de calidade externo por ser de conta da 

Administración promotora do investimento nin o control de calidade interno por 

constituír un gasto imputable ao adxudicatario. Polo tanto, o control de calidade (interno 

e externo) non pode figurar como partida independente no orzamento do proxecto.” 

Indican que as deficiencias observadas deberanse corrixir presentado a documentación 

necesaria como DOCUMENTACION ADICIONAL/EMENDA e informa que no caso de 

que sexa necesario realizar modificacións no proxecto, debe subirse un único novo 

documento que recolla integramente o proxecto corrixido, porque vai substituír ao 

anterior, que será marcado como obsoleto, e ademais deberá subirse a certificación da súa 

aprobación polo órgano competente do concello. En todo caso, cando a modificación do 

proxecto afecte ao seu orzamento ou ao obxecto da obra, deberá ser aprobado polo Pleno 

do concello, xa que supón unha modificación do acordo de solicitude do Plan, polo que 

tamén deberá subirse na convocatoria POS+Solicitude 2025. 

A Xunta de Goberno dáse por informada e, por unanimidade, acorda ordenar o traslado 

deste asunto aos Servizos Técnicos do Concello, aos efectos da realización das emendas 

indicadas pola Deputación Provincial da Coruña e posterior elevación do proxecto 

modificado ao Pleno do Concello para a súa aprobación, se procede,”” 

(Ate aquí o acordo da Xunta de Goberno Local) 

Feitas as emendas requiridas, polo Arquitecto dos servizos técnicos municipais, redactor do 

proxecto referenciado, proponse ao Pleno a adopción do seguinte acordo: 

Primeiro.- Aprobar o proxecto modificado de “Reforma e adecuación de arquivo e pintado 

de fachadas na Casa da Cultura de Neda”, incluído no “POS+ ADICIONAL 2/2025 – 2ª fase” 

da Deputación Provincial da Coruña, cun orzamento base de licitación de 79.275,76 € 

(65.517,16 € + 13.758,60 € do 21% do IVE). 

Segundo.- Dar traslado deste acordo á Deputación Provincial da Coruña aos efectos da 



correspondente tramitación. 

VOTACIÓN: O Pleno, en votación ordinaria e por unanimidade, presta aprobación á 

transcrita proposta, quedando convertida en acordo. 

3º.- PREAVISO DE PRÓRROGA DO CONTRATO DE “SERVIZO DE AXUDA A 

DOMICILIO NAS MODALIDADES DE DEPENDENCIA E BÁSICA OU LIBRE 

CONCORRENCIA” 

O Pleno coñece da proposta da Alcaldía do seguinte tenor literal: 

Proposta da Alcaldía  

“Asunto: Preaviso de prórroga do contrato de “SERVIZO DE AXUDA A DOMICILIO NAS 

MODALIDADES DE DEPENDENCIA E BÁSICA OU LIBRE CONCURRENCIA”.-  

Expediente en TEDeC: 2022/C004/000001 

Dáse conta de que con data do 26.12.2022, formalizouse este contrato coa entidade 

“OSVENTOS INNOVACION EN SERVIZOS, S.L." - (C.I.F. núm: B70493275), iniciando a 

súa vixencia o día 01.01.2023. 

Consta no contrato formalizado que: este contrato iniciaría su vigencia el día 01/01/2023 y 

tendrá una duración de DOS AÑOS, pudiendo ser objeto de prórrogas anuales hasta alcanzar 

una duración total de CUATRO AÑOS. 

O Pleno da Corporación Municipal, en sesión de data 30 de setembro de 2024, acordou unha 

primeira prórroga por un ano. 

Sendo de interese deste Concello prorrogar o dito contrato por outro ano máis, por canto que 

se trata dun servizo de carácter asistencial, obrigatorio, e que ofrece unha axuda de atención 

persoal e doméstica que posibilita aos seus beneficiarios o desenvolvemento no propio 

domicilio, e a integración no entorno comunitario, evitando situacións de aillamento. Deste 

xeito estanse a prestar unha serie de atencións no propio fogar que facilitan a permanencia de 

tales persoas no seu entorno habitual. 

Tendo en conta o disposto no artigo 29 da Lei 9/2017, de 8 de novembro, de contratos do 

sector público (LCSP),  

Proponse ao Pleno municipal, a adopción do seguinte acordo: 

Primeiro.- Comunicar a mercantil "OSVENTOS INNOVACION EN SERVIZOS, S.L.", CIF 

B70493275; o preaviso de prórroga, e acordar a prórroga por 1 ano máis, do contrato subscrito 

o día 26.12.2022, para a prestación do “SERVIZO DE AXUDA A DOMICILIO NAS 

MODALIDADES DE DEPENDENCIA E BÁSICA OU LIBRE CONCURRENCIA”. Todo 

isto de xeito que a vixencia do mesmo se estendería ata o 31.12.2026. 

Segundo.- Notificar este acordo á empresa adxudicataria.” 



DEBATE: ficheiro resultante da gravación audiovisual da sesión. 

VOTACIÓN: O Pleno, en votación ordinaria e por maioría absoluta, con 6 votos a favor dos 

Sres./as Concelleiros/as de PSdeG-PSOE, 1 voto en contra da Sra. Concelleira de 

MOVENEDA, e 4 abstencións dos Sres./as Concelleiros/as de PP e BNG , presta aprobación 

á transcrita proposta, quedando convertida en acordo nos seus propios termos. 

4º.- DECLARACIÓN INSTITUCIONAL POR UN TREN DO SÉCULO XXI PARA 

FERROLTERRA, EUME E ORTEGAL 

O Pleno, en votación ordinaria e por unanimidade, acorda aprobar a seguinte declaración 

institucional: 

A Unidade dos diferentes actores públicos ferroláns e galegos decidiu a 

presentación ante o Goberno de España das demandas por un tren do século XXI para as 

comarcas de Ferrolterra, Eume e Ortegal. A cidadanía xa se está mobilizando e reclamando o 

dereito de que esta comarca non sexa permanentemente excluída da modernización do 

transporte ferroviario, ambiental e socialmente sostible. Non merecemos nin máis nin menos 

que outras zonas de Galicia. 

 A conectividade dos territorios ás redes de transporte é hoxe en día, e máis que nunca, 

unha necesidade. Vivimos nunha sociedade en continuo movemento, onde a mobilidade de 

persoas e mercadorías é fundamental para conseguir unha sociedade ben estruturada e permitir 

o desenvolvemento económico e social, e a xeración de riqueza. No actual contexto de crise 

enerxética e climática, o ferrocarril é o medio de transporte máis idóneo porque non depende 

exclusivamente de combustibles fósiles. Europa aposta polo tren tanto para o movemento de 

persoas como de mercadorías, e tanto os servizos de proximidade de áreas urbanas como nos 

servizos rexionais, de longo percorrido e alta velocidade. 

 Neste contexto, resultan cada vez máis preocupantes e inxustas as grandes carencias 

que a comarcas de Ferrolterra, Eume e Ortegal padecen en materia ferroviaria. As deficiencias 

das infraestruturas ferroviarias, a escaseza de servizos e tempos de viaxe non competitivos 

debuxan un panorama moi negativo para a nosa comarca, o que implica unha dependencia 

cada vez maior do transporte por estrada para a mobilidade de persoas e mercadorías. 

 O diagnóstico que realizamos da situación actual é o seguinte: 

Ferrol está excluído do Eixo Atlántico ferroviario de Alta Velocidade. A 

autoestrada da Atlántico AP-9 que comunica Ferrol coa Coruña, Santiago de Compostela, 

Pontevedra, Vigo e a fronteira con Portugal, é sen dúbida a auténtica espiña dorsal da 

mobilidade interna de Galicia por estrada a pesar de ser de peaxe. Nos últimos anos realizouse 

unha modernización ferroviaria nalgunhas liñas de Galicia, esencialmente nos traxectos A 

Coruña-Vigo dentro do Eixo Atlántico e Santiago de Compostela-Ourense con saída cara á 

Meseta e Madrid. Ditas actuacións centráronse na súa conversión en liñas de altas prestacións 

para a chegada da Alta Velocidade a Galicia. O Eixo Atlántico ferroviario, nos seus primeiros 

proxectos foi proxectado desde Ferrol a Tui, pero os tramos Vigo-Tui e o que nos interesa da 

Coruña a Ferrol, quedaron excluídos das actuacións ferroviarias de altas prestacións, e é unha 



cuestión que non podemos admitir. 

Ferrol está deficientemente conectado ao resto da rede ferroviaria galega. Ferrol 

uniuse á rede ferroviaria galega a través do tramo Ferrol-Betanzos Infesta, que se empezou a 

construír a finais do século XIX e finalizouse na segunda década do século XX, cunhas 

características técnicas que non se adaptan ao contexto actual, con curvas de radio pequeno. 

O trazado está sen dobre vía, sen electrificar e nalgún tramo aínda existen travesas de madeira. 

Os investimentos máis destacados que se realizaron neste tempo foron a instalación do 

Bloqueo Automático para incrementar a seguridade o que supuxo tamén a desaparición de 

persoal nas estacións do traxecto e a supresión dalgúns pasos a nivel. Isto dá unha idea do 

deixamento e a falta de investimentos importantes na infraestrutura. Iso condiciona toda a 

mobilidade ferroviaria de fronte ao exterior de Ferrol, tanto de persoas como de mercadorías.  

Como consecuencia disto, a conexión entre Ferrol e A Coruña é moi deficiente. 

Segundo as Directrices de Ordenación do Territorio da Xunta de Galicia, as dúas cidades 

conforman a Rexión Urbana do Golfo Ártabro, e deben tender cara a unha integración 

funcional. A realidade é que existen moi poucos servizos ferroviarios entre ambas as cidades 

a día de hoxe, con tempos elevados, non competitivos e adaptados ás ligazóns cos trens de 

Alta Velocidade da Coruña-Madrid e viceversa, obviando a mobilidade do resto de poboación 

que se poida desprazar por estudos, traballo etc. 

Ferrol é a única das sete grandes cidades galegas sen plans para a chegada da alta 

velocidade. Mentres que as cidades do Eixo Atlántico xa dispoñen de trens AVE e estanse 

executando obras para a conexión entre Lugo e Ourense, Ferrol é un fondo de saco ferroviario 

esquecido no que non existe calendario oficial para a chegada da Alta Velocidade ferroviaria. 

A maiores tamén se eliminou a conexión directa con Madrid, coa desculpa de que se ten decido 

que as relacións entre Galicia e Madrid sexan con trens AVE (Talgo serie 106) que son 

exclusivamente de tracción eléctrica. Desde Renfe xustifícanse con que se poñen trens 

rexionais con ligazón na Coruña. 

Os servizos de proximidade que existen en Ferrol son de Renfe ancho métrico e 

presentan un elevado número de deficiencias. Os únicos servizos de proximidade que se 

prestan en Galicia son os que opera Renfe Ancho Métrico (antiga FEVE) entre Ferrol e 

Ortigueira, cunha deterioración paulatina ano tras ano. A falta de investimento importante en 

infraestrutura, un material rodante escasamente fiable, con avarías constantes e unhas 

frecuencias mellorables fan que o servizo sexa deficiente.  

A conexión ás dársenas portuarias de Ferrol (interior e exterior) non está 

integrada no Corredor Atlántico Europeo de mercadorías. O transporte ferroviario de 

mercadorías na comarca e no Porto de Ferrol está limitado polas características da liña entre 

Ferrol-Betanzos Infesta-Lugo. Aínda que se abra en breve prazo o acceso ferroviario a 

Caneliñas e se realice a modernización do traxecto entre o porto interior e a estación de 

ferrocarril de Ferrol con terceiro carril, a evolución e incremento de transporte de mercadorías 

vai estar supeditada a que os tramos Ferrol-A Coruña-Lugo-Monforte de Lemos non están 

incluídos no Corredor Atlántico Europeo de Mercadorías. 



Ferrol e a súa comarca foron sistematicamente marxinados nos investimentos 

importantes ferroviarios.  Mentres que nas últimas décadas investíronse enormes cantidades 

no resto da rede ferroviaria galega, tanto en conexións interiores como coa meseta, na comarca 

de Ferrol só se realizaron investimentos para renovacións de vía puntuais, instalación de 

Bloqueo Automático en as redes de ancho convencional e métrico, pero non se realizaron 

investimentos importantes, e nalgún caso, aínda que estaban contempladas nos Orzamentos 

Xerais do Estado, e no Plan Director de ADIF, nin se licitaron, nin se executaron e/ou se 

esqueceron nalgún caixón ministerial. Tampouco a compra de material novo para Renfe 

Ancho Métrico vai supoñer que se adxudique a Ferrol, xa que a maioría dos trens son de 

tracción eléctrica e a rede de ancho métrico en Galicia non está electrificada, e os seis trens 

híbridos son para substituír os que realizan o servizo entre Oviedo-Santander-Bilbao. 

Unha vez exposto o anterior queremos concretar  e esixir o seguinte: 

1. Instar ao Goberno do Estado a de maneira inmediata restituír as frecuencias e 

horarios entre Ferrol e A Coruña que existían ata o 9 de Xuño incluíndo a 

relación directa con Madrid e o incremento das frecuencias entre Ferrol e A 

Coruña para cumprir as necesidades de mobilidade da cidadanía. Isto conleva o 

aumentar o numero de unidades para poder realizar un servizo ferroviario eficaz e 

eficiente (Que non haxa vehículos de RENFE “ociosos” que poidan prestar o seu 

servizo). 

 

2. Instar ao Goberno do Estado a iniciar este ano 2025 o estudio informativo para a 

modernización da infraestrutura ferroviaria entre Ferrol - Betanzos Infesta-A 

Coruña para que sexa unha liña do século XXI, que permita a integración da comarca 

de Ferrol co resto da rede ferroviaria galega e co exterior, onde se contemple a 

rectificación de curvas, renovación de túneles, duplicación de vía, electrificación, 

puntos de cruzamento para mercadorías de 750m como esixe a Unión Europea e a súa 

inclusión no Corredor Atlántico tanto de viaxeiros como de mercadorías. Dito 

investimento ten que supoñer redución considerable dos tempos de viaxe para que 

sexan competitivos con outros modos de transporte e o vehículo privado. 

 

3. Instar ao Goberno do Estado a resolver este ano 2025 as alegacións ao proxecto 

de construción do bypass de Betanzos Infesta e iniciar este ano a redacción do 

proxecto. 

 

4. Instar ao Goberno do Estado á mellora e modernización da infraestrutura e 

servizos de proximidade entre Ferrol e Ortigueira. O tren de vía estreita non pode 

continuar cun proceso de degradación progresiva dado que é vital para a vertebración 

de todo o norte de Galicia entre Ferrol e Ribadeo. 

 

5. Instar ao Goberno do Estado á creación dun servizo de proximidade ferroviario 

entre Ferrol e A Coruña. Trátase de vertebrar da forma mais eficiente un espazo 

urbano onde residen mais de 600.000 persoas, que permita unha mobilidade sostible, 

creando unha auténtica alternativa de transporte. 

 



6. Instar ao Goberno do Estado á intermodalidade dos diferentes modos de 

transporte. Crear unha rede de transporte comarcal onde estean incluídos todos os 

modos de transporte colectivos existentes (trens de proximidade, trens rexionais, 

autobuses urbanos e interurbanos, taxis) con horarios e tarifas integradas. Esta rede de 

transporte supoñería a transformación das actuais estacións de tren e autobús de Ferrol, 

nunha única estación intermodal máis moderna e funcional. Por iso é necesario a 

sinatura este ano 2025 do Convenio de Construción da Estación Intermodal entre 

ADIF, Xunta de Galicia e Concello de Ferrol e revisar o número de apeadeiros en 

toda a liña para que poidan cumprir a función de accesibilidade adecuada, 

mellorando o acceso, e que toda a poboación benefíciese dos mesmos.  

 

7. Instar ao Goberno do Estado á integración do Porto Exterior e Interior na rede 

ferroviaria moderna. Inclusión do Porto Exterior e Interior na Rede Básica 

Transeuropea de Transporte (RTE-T) de transporte ferroviario de mercadorías xunto 

cos tramos Ferrol-Betanzos Infesta-Lugo-Monforte de Lemos para un maior 

desenvolvemento industrial e económico da comarca. 

 

8. Instar á Xunta de Galicia a solicitar o traspaso dos medios e servizos de viaxeiros 

por ferrocarril para a xestión ferroviaria dun verdadeiro Servizo de proximidade á 

comunidade autónoma de Galicia como existe noutras comunidades autónomas 

dado que non hai impedimentos legais para iso, o que suporía unha xestión máis 

próxima tanto para a administración como para a cidadanía. A transferencia das 

competencias debe incluír previa e necesariamente o compromiso do Goberno Central 

de rematar todas as obras pendentes, o traspaso de material e a financiación necesaria. 

 

9. Instar ao Goberno do Estado a impulsar as actuacións necesarias para garantir a 

chegada efectiva da alta velocidade ferroviaria ás cidades de Ferrol e Lugo, asegurando 

a súa plena integración no Eixo Atlántico de Alta Velocidade. 

DEBATE: ficheiro resultante da gravación audiovisual da sesión. 

E non habendo máis asuntos que tratar na orde do día, polo Sr. Alcalde levántase a sesión 

cando son as doce horas e catorce minutos do día sinalado no encabezamento, de todo o cal 

esténdese a presente acta, do que eu, Secretario, dou fe e certifico. 

 

O Alcalde     O Secretario Xeral 

